
У М С Ӑ М А X

Совет илемлӗ литературинче баҫн^ӑлӑ (йуп- 
тарулӑ) жанр сахал сарӑлнӑ. Ку тӗлӗшрен чӑ- 
ваш литературине уйрӑмӑн илсен те епӗр ҫак- 
нах куратпӑр. Баҫнӑсем пирӗн пӗр Н. Йевдо- 
кимӑвпа М. Аттай ҫырнисенчен пуҫне урӑх 
ҫук та темеле.

Йевдокимӑв баҫнисем вӗсем пурте улт-ҫичӗ 
ҫул кайала ҫырнӑскерсем. Ҫавӑнпа та вӑл баҫ- 
н^ӑсен тематики пӗтӗмӗшпе тенӗ пекех уйрӑм 
хуҫалӑхлӑ хресчен пурнӑҫӗнчи йӑласемпе ҫы- 
хӑнса тӑрат. Ҫак иртнӗ улт-ҫичӗ ҫул хушши 
пирӗн Совет ҫӗршывӗн хуҫалӑхӗпе кул^турлӑхӗ 
халиччен курман утӑмсемпе ӳссе хӑпарнӑ тап- 
хӑр пулчӗ. Йалхуҫалӑхӗ коллективизациленни 
йал Халӑхӗ хушшинчи пӗтӗм ҫыхӑнӑва урӑх 
йӗрке ҫине куҫарчӗ, вӑлах харпӑрлӑх йӗркине 
тӗпрен ҫӗмӗрсе тӑкса, ӗҫхресченӗсем хушшинчи 
капиталисӑмла пурнӑҫран йулнӑ киревсӗр, йу- 
рӑхсӑр йӑласемпе те ҫирӗппӗн кӗрешме татӑ 
вӗсене тӗппех пӗтерсе пыма пысӑк майсем ту- 
са пачӗ. Ун пцк йурӑхсӑр йӑласенчен нума- 
йӑшӗ пӗтеҫҫӗ те ӗнтӗ. Анчах пайанхи куна вӗ- 
сене йӑлтах пӗтнӗ тесе калама ир-ха. Хӑш-пӗр 
халчченех пӗтеймен сийенлӗ кивӗ йӑла тавра-

шӗсем колхозла пурнӑҫра та ну?лай кансӗрлесе 
пыраҫҫӗ. АхаЛ)тен мар Сталин йулташ та ун 
ҫинчен: «тӑн-пуҫ ӑнланӑвӗ пурнӑҫра пулнӑ ла- 
ру-тӑрусенчен кайа йулса пырат»— тенӗ. Ҫакна 
асра тытса, епӗр Йевдокимӑв баҫнисене, вӗсен 
тематики пайанхи куна пӗтӗмӗшпех ытамла- 
са илеймест пулсан та, уйрӑм кёнеке туса кӑ- 
ларни усӑлӑ пулӗ тесе шутлатпӑр. Мӗншӗн те- 
сен вӗсем пире капиталисӑм йӗркинчен, хар- 
пӑрлӑхлӑ пурнӑҫран тытӑнса йулнӑ киревсӗр 
йӑласемпе йурӑхсӑр кӑмӑлеене хирӗҫ кӗрешес- 
синче пулӑшу пама пултараҫҫӗ.

УЛА СЫСНА.
Ула сысна дӗрре ирхине 
(Те хӑйех уҫнӑ хапхине)’
Пахчана кӗрсе кайнӑ инкемек,— 
Ахалр^ине те мар, сатлинех.
Авӑ вӑл, мӑн кӑмӑллӑ хуҫа пек, 
Мӑшлатса ҫӳрет пӗчченех..
Кул^ат тӑвам терӗ пуЛ) ҫав сысна та. 
Ирпе сатра лайӑх, ӗнтӗ, чӑнах та: 

Йӑвӑҫсем ҫинче сарӑ кайӑксем 
Ир ырлӑхне мухтаса йурлаҫҫӗ, 

Айалта хӗрӗх те пӗр тӗСЛӗ чечексем 
Ырӑ шӑршӑ сарса тӑраҫҫӗ;
Ак хӗвел ҫутти те чалӑшшӑн 
Сата пырса кӗчӗ, йӑвӑшшӑн.
Мӗнпур чӗрӗ чун еавӑнат:
Сатри те, сатра марри те,
Кӑтра хурӑнсҫн кӑтра ҫулҫи те 
Пӑшӑлтатса калаҫнӑн туйӑнат.
Пирӗн сысна кунта нумайах тӑмарӗ, 
Ҫаврӑнчӗ те вити йеннеле утайрӗ.

— Ну, Хвекла, йепле-ха?
Аван пул^ сатра? Тӗрлӗ чечек—умӑнт



Кайӑк йурри... йепле ытарса тухрӑн-ха?— 
Терӗ йупах тыха сыснана.

— Ей! Суйа! Ним ырри те ҫук унта!
Тесе хучӗ леш—тыхана.

*  **

Кун пек Хвекласем пирте те сахал мар.
Ак хӑшӗ:«— М ӗнун советӑн! тет— Мӗн унта? 
Ку начар, леш начар!..»—Хӑй чӑн та 
Ула сыснаран кӑшт та уйрӑм мар.

Х ӖРЛ Ӗ ӗ н е .
Чейе вӑл етем тени.
АнчаХ выл^ӑхра та чейисем пур. 
Авӑ Ҫемен пиччен хӗрлӗ ӗни 
Ӗнесене ӗмме вӗреннӗ, мур; 

Хирте курӑк пӗтнӗ пек, хӑйамат, 
Кӗтӳри ӗнееене кунӗ-кунӗпе 
Тустарса ҫӳрет вӑл пӗтӗмпе.
Ӗнесем пурте пӗр ӑслӑ мар:

Пӗри, парӑнмасӑр,
Хӗрлӗ ӗнене 

Мӑйракипе тӗксе йарат ҫилепе;
Тепри, пӗр хусканмасӑр,

Канса ҫеҫ тӑрат хӑйне ӗмнипе.
Ӑшӑ сӗтпе хӗрлӗ ӗне, инкемек,. 
Йакалса карӗ ҫӗлен пек.

Курӑк тавраш ҫийеймест вӑл вуҫех. 
Анчах

Нумайа пымарӗ унӑн мӑнтӑрлӑх.
Акӑ сӑмсалӑх 

Тӑхӑнтартса йачӗҫ хайхине,
Ахал^л^ине те мар— шӑртлине.
Ҫак тӑхӑнтартнӑ шӑртлӑ кӑшӑлпа 
Вӑл ӗнесен ҫывӑхне те пыраймаст.



Курӑк ҫиме хӑнӑхман, ҫавӑнпа 
Айри курӑмпа та тӑранаймаст.
Пирӗн хӗрлӗ ӗне ҫапла 
Ыттисене ӗмейми пулчӗ;
Кайран вара
Тирӗпеле шӑмми ҫеҫ йулчӗ.

$

Ваҫка пупа та сӑмсалӑх тӑхӑнтартрӑмӑр, 
Ҫапла ӑна курман куна кӑтартрӑмӑр. 
Пулас кунҫулӗ иртрӗ ӗнтӗ пупӑн.
Ҫавӑнпа ак куҫӗсем те путса ларчӗҫ унӑн.

8



ч
КӲРШӖСЕМ.

Кӳршӗпе кӳршӗн 
Вӑрҫмали пулатех ӗнтӗ, ан кала!

Ма?—тейӗр тен,—мӗншӗн?
Чим-ха, итлӗр малала.

Пӗррехине,
Урхан^ арӑмӗ Урине 
Сарнӑ йанӑ урлӑ ҫӑварне:

Сан упӑшку апла,
Сан упӑшку капла...

Шуйтан! Ҫӗр ҫӑтасшӗ!—
Ҫӑва патне кайасшӗ!—
Тесе вӑрҫат вӑл сикейсех 
Хӑйӗн кӳрши МикуЛ) арӑмне.
Ҫапла, хӑш хӗрарӑм вӑрҫма тапратсан 

Итлеме ҫеҫ ан ӳркен!
Микул) арӗм те, калаҫма тытӑнсан, 
Сӑмахсӑр айттраканнийех мар иккен.
Лешне виттӗрлет кӑна вӑл сӑмахпа. 
Йал-йышсем:—М ӗа пулнӑ та, мӗн пулнӑ?

тесе,
Унтан та кунтан кӗрлесе,

Шӑв-шав патне чупаҫҫӗ урампа.
— Ара! Есир мӗн йантӑрататӑр?—

Терӗ телӗнсе Никантӑр.

— Ула йытта есрел Микулӗ,—шуйттан, 
Ухатара ҫухатса килчӗ!

Тесе хучӗ 
УрхаН) арӑмӗ—куштан.

— Ей, тупнӑ тата есир калаҫмали!—
Терӗ Чалӑш тута Михали.

— Тупнӑ ҫав!—тет Урини.—Тупнӑ!
Вӑрҫса калаҫмаллипех тупнӑ!
Пӗтерчӗ йытта... Ех, йыттӑмҫӑм!
Етем ӑслӑччӗ вӗт, паесамҫӑм!
Урайне ача искӗртсен—•
Ҫуласа типӗтсех илетчӗ,
Кипкесем те тасаччӗ,
Ех, йыттӑм...

— Урай-кипке тасатма 
Йыттин ӑсӗ ҫитнӗ те,—
Хӑйӗн ҫитеймен!—терӗ комсомолӗц Кириле. 

Лешӗ, ӑна илтрӗ те,
Уттара пачӗ килеле.

10



А к а х в у н п а  к Ар м а х в у н .
Акахвун пупӑн чиркӳне 
Ҫынсем ҫӳреми пулчӗҫ кӑчуне. 
Праҫникӗ тем пек «чаплӑ» пулсан та, 
Чанне тем пекех ҫапсан та 
Ваттисем анчах кӗлӗре,
Ҫамрӑк-кӗрӗм нихҫан ҫук.
Пуринчен ытла чиркӳре 
Клирӑс ҫинче никам ҫук.
— Ха,—тет пирӗн пуп.—Ӗҫ-и ку !?. 
Йурлассине те йурла—ху,
Вулассине те вула,
Кадилне те хӑвах сулла.
Ҫук, ӗҫ начар капла!
Чим, клирӑс ҫине пӗрех хут 
Кӑрмахвуна лартас пул,
Вӑл кивӗ, суйат те, пыра'г пул,!
— Пымасӑр! Ата йурлӑпӑр.

Суйсан та, пӗрле суйӑпӑр.
Епӗ хатӗр, атте Акахвун!—
Терӗ пупа кӑрмахвун.



К а р т а р а .
Ирхине, хуҫа пӳртрен тухиччен,
Ӗне сурӑха кӑлт! тапрӗ уринчен.
— Илтрӗн-и, тет,—кӗҫӗр пӳртре мӗн турӗҫ? 
Так ахал) вӗт, пӗр сӑлтавсӑр,

Ӳсӑсӑр,
Ӗҫкӗ тунӑ. Ҫутӑличчен шавларӗҫ.
Мӗн чул расхут тухмарӗ пул0, унта!
Бс пыр— мӑшкӑлтӑк шывӗ ҫеҫ умӑнга. 

Пирӗншӗн тесен 
Чӗпкӗм ҫӑнӑх ҫук вӗсен!

— Ҫапла, ҫапла,- тет сурӑх ӗнене.—
Манӑн та мухтас килмест вӗсене.
Ӑҫтан мухтас ун пек хуҫана?
Авӑ, пӗр кун, пуҫа ҫеҫ чикнӗччӗ ырҫана,
Ҫапрё те, мур, пилӗкрен,
Аран сӗтӗрӗнсе тух'рӑм кӗлетрен!
•— Вӑл мӗн, мӗ-ӗн! теее йачӗ ҫухӑрса 
Мӑкла така, тислӗк тӗми ҫине тӑрса.— 
Картине пӑхӑр-ха есир, карти мӗнле?
Унтан та кунтан ҫил вӗрет,
Умран та хыҫран йур керет, ,
Мӗнле пурӑнмала кунта хӗлле?
Ав леш каҫ ҫӗр хута чӗтресе выртрӑм:
Инкек, картарах пуҫӑма шӑнтрӑм!

— Чӑн, чӑн, чӑн1 Чӑн-чӑнах1—
Тесе выртат сысни улӑм айӗнче.
Ҫапла шавлаҫҫӗ, кӗрлеҫҫӗ аванах 
Пирӗн хуҫан сивӗ картинче.
— Капла пулмаст, чимӗр-ха, йулташсем! 
Терӗ пӗри.— Ав хӑй килет, хӑйне калас!
— Калас, калас! Каламалипех калас!— 
Тесе кӑшкӑрса йачӗҫ ыттисем.
Ак хуҫа та ҫитсе кӗчӗ. Вӑл сиввӗн 
Пӑхнипех хайхисем пирӗн 
Кушак пекех йӑпшӑнчёҫ,
Пёри те уҫаймаст ҫӑварне.

А калассине?
Калассине ырана хӑварчӗҫ.

* **

Бӳрократ пуҫлӑх ҫинчен те хӑш чух  ̂
Ҫакӑн пек шавлаҫҫӗ,

Калаосисем анчах 
Ырана йулаҫҫӗ. "

Ч ӑ п ӑ р к к а .
'Ҫулпала тулли лав пырат,
Чӑпӑркки лаша патӗнчех йавӑнат:
Пёрре лаша ҫурӑмӗ тӑрӑх 
Выртат вӑл чӑсӑлса,
Тепре хырӑм айне кӗрет,
Йе турта тавра пӗтӗрнет.
Йе тата ҫул хӗррине ҫапӑнса,
Кайри кустӑрмапа йунашӑр 
Ҫӗлен пек пырат выл^аса.
Такӑр ҫулта чӑпӑрккана канлӗрех пулмала. 

Акӑ лупашка урлӑ каҫмала.
Анатала урапа хӑйех анчӗ,

Хӑпарнӑ чух тата тӑпах чарӑнчӗ,
Ҫитрӗ кунта мекӗрленме!
Ак тата! Каллех тапранчӗ!
Чӑпӑркки те пуҫланчӗ йӗсӗрленме.
Те йурас тет вӑл хуҫана,
Ак тапратрӗ хӗртме лашана.

Ҫине-ҫинех 
Ҫурӑм ҫине!

Хырӑм урлӑ—вирлӗ, вирлӗ!
Ҫурӑм тӑрӑх тата кирлӗ!
— Нумай мар, нумай мар! на-на-на!-на!.. 
Кайала анас мар лупашкана.
— Вӑт ҫапла! Ну-и лавӗ те нӑк, мур!

— Ладнӑ хам пур,—
Кӗрсех ларнӑччӗ вӗт шӑтӑка!

Тесе хучё вара чӑпӑркка.

Пуш-УЙӐХПЕ АКА-УЙӐХӖ
Пуш-уйӑхпе ака-уйӑхӗ 
Ҫуркунне пӗр-пӗрне тӗл нулчӗҫ.
Таҫтан тухат хӑйсен сӑмахӗ,—
Ӗнт-ӗ калаҫма тытӑнчӗҫ:
— Ара, есӗ мӗн хӑтланан? Макӑрмастӑн-и?4. 

Терӗ ака уйӑхӗ пуш уйӑхне.
— Ех, тусӑм, тет леш, куҫҫул) витӗр, йул-

ташне,—
—- Варласа пӗгерчӗҫ вӗт мана, курмастӑн-и? 
Йалне пыр—йалӗнче тасалӑх ҫук,
Хулине кӗр—унта та йӗркелӗх ҫук,
Аҫта ан ҫит—тислӗкпе пылчӑк ҫӑрӑлат! 

Карташрен тухаканни те,
Урампа -йухаканни те 

Тӑрна куҫ пек ҫур шывне варалат.— 
Пуш-уйӑхӗ ҫапла калаҫат.

Хӑй куҫҫуЛ) тӑксах Атӑл шывӗ май шӑцат.
— Сыв пул! Сыв пул! тесе кӑшкӑрса 

Уйӑрӑлса карӗ' вӑл тусӗнчен, >
Ака-уйӑхӗ, ӑна ӑсатса, .. > ~

Ӑшшӑн ҫеҫ кулса йулчӗ хыҫӗнчен.

С и  т  т  и.
Улакуракӑн йурри йаланах пӗр тӗрлӗ,— 

Тенӗ еӑмах йевӗрлӗ 
Пирӗн Ситтин те (епир ӑна кӗркунне 

Суйласаччӗ хамӑр йалпо лавкине) 
Ӑҫта пынӑ унта пӗр сӑмаХ:

— Ех тур! тет вӑл,—нгӑшисем -ӗрчеҫҫӗ, 
Лавкари тавара касса ҫисе ҫӗтеҫҫӗ!
Тесе ҫӳрет вӑл йаланах.

Шӑши тенин ӗнтӗ, чӑнаХ та, 
Хӗрхенӳ-мӗнӗ ҫук нихҫан та.

Таварӗ йӳнереххи Иулат-и,
Йе хаклинех курат-и—
Вӑл пурне те кӑшлама пӑХат?.
Пирӗн Ситти те пыеӑк арчине 
Хаклӑ йышши таварсем пухат.
Ӑҫта^ илет-ши вӑл вӗсене?

Кам п!ӗлет?
Пирӗн халӑх шӑшисенчен тӗлӗнет, 
Капкӑи илме те Хатӗр ҫыннисем.

Кирлӗ мара шавлатӑр, йулташсем! 
Шӑшисем ҫинче «арманӗ ҫеҫ авӑрат» 
Таварӑра лавкаран Ситтийех шутарат!

ПуШАРТА.
Каҫ пулнӑ. Вӑхӑт чылай.
Сӗм тӳпере ҫӑлтӑрсем нумай.
Йалта кушак 'та ҫӳремеет.
Шӑп ҫеҫ, пӗр сас та илтӗнмест.
Халӑх ҫывӑрат вилнӗ пек.

Ҫак хушӑрах, таҫтан—
Муртан,

Сикрӗ тухрӗ пушар-инкемек!
(Инкек тени ӗнтӗ чӑнаХ та

Курӑнса килмест нихҫан та).
Акӑ халӑх тытӑнчӗ пӑлханма!

Ӑҫта пушар? Кам ҫунат? тесе,
Унтан та кунтан кӗрлесе,
Чупа-чупа тухаҫҫӗ урама.

Пӑхаҫҫӗ: потребитӗл лавки пӗтӗмпех 
Хупӑрланнӑ хура тӗтӗмпе!

Аскӑн ҫулӑмӗ 
Айӗн те ҫийӗн йавӑнат,

Пушар еӳнтерме халӑхӗ 
Пӗр сементе пухӑнатг.
Анчах вутӑн алли вӑрӑм, патне пыма ҫук,— 
Лавка таварне .кӑларма пӗртте майӗ ҫук. 
Чупкала ҫеҫ тӑраҫҫӗ ҫыннисем.
— Ех! теҫҫӗ—ех! Хаклӑ тазарсем!..

Так пӗтет халӑх пурлӑхӗ, так пӗтет!
Лавка заведушчи те хашкаса ҫитет.
— Ах!—тет вӑл.—Ах!—Сывлӑшне ҫавӑрса

йараймаст,
— Хам алсатул),—т^т,—лавкана йулнӑччӗ... 
Пӗтрӗ! Пӗтрӗ! Иртнӗ ернере ҫеҫ илнӗччӗ! 
Хӑйӗн куҫҫуЛ) те кӑшт ҫеҫ тухаймает.

П ӑ в а н

Пуҫ тӑррипе—тӳпере,
Сывлӑш тӑрӑх, ирӗкре,
Пӗр пӑван вӗҫсе пырат уласа.
Пӗрре аннӑ пек пулат вӑл ҫӗреле,
Унтан каллех вӑркӑнат ҫӳлеле,—
Вылуанса ҫеҫ вӗҫсе пырат йарӑнса. 
Вӗҫмелӗхех ӗнтӗ вӑйӗ пур ун,
Сасси! хӑйӗнчен те пысӑк мурӑн ;■
Ҫухӑрат кӑна мӗнпур таврана.
— Кам ку?—теҫҫӗ.—Кам? Мӗн ӗҫпеле-ши? 

Мӗнле ӗҫри килнӗ-ши?
Пурте куҫпах курасшӑн пӑвана.

Шӑпчӑк та йурламаст,
Куккук та шарламаст,

Ш авласа ларакан вӑрман та 
Кашлама тӑруках чарӑнчӗ.
Ула лаша, пӑванне курман та, 

Сассипелех лӑштах такӑнчӗ.
— Чим! Чим!—терӗ мӑкла така кӗтӳре, 
Итлӗр!—тет—мӑн сасӑ пур тӳпере!— 
Чарӑлса кайнӑ Хӑйӗн куҫӗсем.
Ентӗ пӑха пуҫларӗҫ ыттисем.
— Ӑҫта? теҫҫӗ.—Ӑҫта?
Пурте ҫӳлеле пӑхаҫҫӗ

Куҫӗсемпе пӑвана шыраҫҫӗ.
— Ах, Пӑван Иванч,—терӗ ҫерҫи.—

Мӗнле-ха?
Хал0 ӗҫҫи вӑхӑчӗ, пурте ӗҫлесшӗн,— 
Ҫитес хӗле туллипеле кӗресшӗн.
Есӗ тата мӗнле ӗҫпе ҫӳрен-ха?
— Еп-и? тет пӑван.—Манӑн каймала. 
Ав лапра йепле ҫуйӑхаҫҫӗ,

Лашапа кӗсре унта тапӑҫаҫҫӗ; 
Манӑн ҫавсене чармала.
Пирӗн пӑван ҫапла каласа 
Вӗҫе пачӗ Наллах уласа.

* *❖

Чӑнахах, кам Пулат-ши ку пӑван? 
Кама пӗлтерет?—тейӗҫ хӑшӗсем.. 
Пулаҫҫӗ ун пеккисем.— Хуларан 
Уссӑр командировкӑна тухнисем.



Е ҫ к ӗ р е .
Каҫпала, пӗрре,
Пирӗн кӳршӗре 

Тем сӑлтавпа ӗҫкӗ тытӑннӑ;
Сӑлтавне мӗнне шыра-ха ӗнтӗ унта!
Ӗҫкӗ ку, пуху мар, авӑ кунта 
Ҫыннисем те чылайах пухӑннӑ.

Калаҫу, шавлу, йурлу—ҫак пӳртре. 
Ҫав ӗнтӗ, пуҫа кайсан, ӗҫкӗре.

Хӑнара пулсан, ма ӗҫмесӗр йулас? 
Телейе, кусен «ҫутти» те чылайах пулас: 

Йӑлтах ӳсӗрӗлнӗ хӑнасем,
Пӗри те йулман чӑлт урри: 

Тайкаланаҫҫӗ, ҫапкаланаҫҫӗ вӗсем.
Акӑ сӗтел хушшинче пӗри 

Ни ҫывӑрат,
^  Ни йурлат.

Ак вӑранчӗ вӑл, йӑшӑлтатма пуҫларӗ,
Ак тӑрат... тӑчӗ те ланк! карӗ.
Татах тӑрат... тӑр-тӑр-тӑр-тӑр!

Пӗтрӗ пуҫ! шӑлтӑр-шалтӑр, 
Кӗмсӗр-кемсӗр!
Сӗтелли тӳнчӗ,
Лампи сӳнчӗ;

Чашки-тирӗкки,
Сӑмаварӗ 
Урайнеле 
Вӗҫрӗ карӗ!...

— Вӑ-ӑт мыскара!
Ех, еп ӳкернӗ пулсан кӑна!
Мӗн кӑтартнӑ пулӗччӗҫ вӗсем мана? 
Рычакран пуҫне ним те пулас ҫук урӑх,- 

Тесе хучӗ вара 
Алӑк панчи пӳтек амӑшӗ—ват сурӑх.



С у р ӑ х с е м .
Ҫулахи вӑрӑм кун каҫа сулӑнчӗ,
Хӗвел ҫӳлте мар, кӗтӳ те анчӗ.
Авӑ аслӑ хиртен выл^ӑхсем 
Тусан кӑларса ҫеҫ, пӗтӗмпе,
Йала кӗрсе карӗҫ ушкӑнпе.
Чи малта— качакисем, сурӑхсем; 
Пӗр-пӗринчен ирте-ирте чупаҫҫё. 
Хыҫаларах тата ватӑ ӗнисем 
Йарӑнтарса утса пыраҫҫӗ.

Пурте васкаҫҫӗ килеле.

Пӗр мӑн сурӑх ав, йулташсене йертнӗ те: 
— Атӑр! тет—Атӑр, часрах чупар епир те, 

Пурте киле ҫитетпӗр пӗрле.
-— Атӑр!—теҫҫӗ лешсем те.— Ну, чупар!

Йутӑсене киле кӗртес мар1 
Акӑ чупса карӗҫ васкаса.
Нумай та каймарӗҫ,— ҫырмӑ леш йенне,

Уҫӑ хапха умне 
Ҫитсе те тӑчӗҫ хашкаса.

■— Ха-ха! тет пӗр путек.—Йутти пур, ан
кӗртӗр!

— Йутти? Ӑҫта? Кунтах-и?

—■ Йутти мар, ман хӑйматлӑх вӑл, кӗтӗр!— 
Терӗ ӑна хирӗҫ мӑнраххи.
— Кӗтӗр еппин,—терӗҫ 
Ытти сурӑхсем те.

* *

Татнӑ канаша тӑвайманнисем 
Часах пулкалаҫҫӗ хаЛ) каланӑ пек. 
Астӑвӑр-ха, ак, ҫакӑн майлисем 
Хӑвӑр пурнӑҫра та пулман-и, тепле?

Х А н а с е м .
Ш артлама сивӗ хӗл кунӗ 
Ваҫҫукпа Кул^ук Йаркунӗ 
Шавласа пасартан килеҫҫӗ.

— Ваҫҫук!—тет Йаркунӗ кӑшкӑрса.—
— Ваҫҫил Йакурч, пӑх-ха, йалӑмӑр курӑн-

маст!
Чуптарар мар-и ҫак ҫулпа пӑрӑнса? 
Манран ҫук, тӳрех ҫитёсси пулмаст.

— Хӑтусем патне пул)? Ата пӑрӑн-ха!
Тет леш,—кӑшт ӑшӑнеа тухӑпӑр.
Телейе, вӗсен сӑри те пуртӑр-ха,
Ӑна та тутанса пӑхӑпӑр.
— Тутанмасӑр! тет йаркунӗ— Ҫитсен унта 

Пурте пулӗ. Хайхисем чӑн та
Йурттара пачӗҫ кӳршӗ йалӑн ҫулӗпе.
Лаши те аван чупат—Пӗр сементе 

Ҫитее ҫӗре ҫитрӗҫ те.
Малтан вӗсем килӗн ватӑ хуҫипе

Алӑ тытса паллашрӗҫ:— Хӑта, сыви-ха? 
Ватӑ старик пулатна?— Сывӑ-ха!

Хӑвӑр йепле?—Тӑхлаччи?
Ачӑрсем? Ват хӑти?..

Калаҫаҫҫӗ, шавлаҫҫӗ хӑнасемпе.
Ҫӑмахран сӑмах тухса пырат.
Сӗтел те тулат ҫимӗҫсемпе.
Умма сӑра витри те пырса ларат.
Ӗнтӗ хуҫа тытӑнчӗ сӗнме сӑрине.

Дешсем туйрӗҫ пулас сӑри мӗнлине: 
Куркине тытса ҫеҫ параҫҫӗ,
Хӑйсем пёр-пӗрин ҫине пӑхаҫҫӗ. 

Еҫмен пирки, хуҫа пушшех сӗнет, 
Пулӑшма тата арӑмне чӗнет.
— Амӗш,—тет—амӗш, кил-ха.

Хӑнисене ӗҫтер-ха!
Ак хайхи! Иккӗн хистеме пуҫларӗҫ... 

Ӗҫмесен—хуҫана аванах мар,- 
Ӗҫмешкӗн—сӑри йурӑхлах мар!

Пирӗн хӑнасем йӑлтах аптрарӗҫ.
—■ Хӑта, хӑта,—тет Йаркуне хуҫана,—
— Тавтапуҫ сумлӑ йашку ҫӑкӑрна!
Пире ӗнтӗ йӑлтах ҫитнӗччӗ,
Епир кайар-ха, килте арӑм чирлӗччӗ.
—- Вилмест пул>-ха, ан васкӑр, хӑтасем! 
Дарӑр-ха ӗнтӗ, ларӑр ӗҫкелесе...
— Ҫук чирлӗ, йӑвӑр чирлӗччӗ, текелесе 

Аран тухеа карӗҫ хайхисем.
Ну-и хӑта сан! Сӑрин пӑхма тӗсӗ ҫук,

Ҫӑварӑнта тути ҫук!
Нумай ӑснӑ хӑй—тем ӗҫес пек...
Йепле ӗҫмеле унӑн йӳҫмен сӑрине!—
Терӗ вара Ваҫҫукӗ йӑркунне.

* **
Ҫавӑн пек,

Пӗр кун сӑвӑ куртӑм пӗр журналта. 
Пӑхма хӑй еӑвӑ манерлех курӑнчӗ. 

Вуларӑм, вуларӑм та,—
Ҫав хӑта сӑри тутийех туйӑнчӗ.

А р м у т и .
Колхоз ыраш вырма тухнӑ,
Тырри лайӑх, питӗ ӑнса пулнӑ. 
Кӗлтисем кӑрман тӑршшӗ пулаҫҫӗ, 
Сурат-ҫӗмелсем уй-Хир талкишӗпе 
Калама ҫук ҫӑра ларса пыраҫҫӗ.
Ӳн пек тырӑпа кам хӗпӗртемеет!

Халӑх пурлӑхне курса 
Ҫутҫанталӑк та мӗнпур сассипе 
Хитре йуррине йурласа пӗтереймест. 

Мӗншӗн хӗпӗртес мар?
Хал^хи вӑхӑтра 
Ларан курӑк та 

Пӗр-пӗринпе савӑнса калаҫнӑн туйӑнат.
Анчах пурте мар:

Авӑ, армути тискерӗн ҫиленсе ларат. 
— Пӑх-ха ес! терӗ вӑл ҫумри ҫӗмеле,

— Пире мӗншӗн вырмаҫҫӗ,
Те йури курмӗш пулаҫҫӗ?
Пире те кӗлтене кӗртмеле!

Йаштака хӑмӑллӑ, пӗрчӗлӗ...
Епир ырашран кайа-шим?
— Чим, йулташӑм,

Ҫаплине ҫапла пулӗ-те,— 
ӑ ерӗ ӑна хирӗҫ пӗр кӗлте.

ГТӗтӗмпех апла мар.
Чӑнах та,

Аванах сирӗн хӑмӑлӑрсем: 
Пӗр кӑлтӑксӑр, 

Мӑкӑнӗнни пек пӗрчӗрсем, 
Анчах ҫиме йурӑхсӑр. 

Ыраш пулсан—выҫӑ мар, 
Тӗнче тутӑ пурӑнат, 
Армутирен, етем мар, 
Сыснийӗ те пӑрӑнат.

* *
I *

— Ӗҫӗмре хут пӗр кӑлтӑк пулнӑ пулсан! 
Нимсӗр колхозран кӑларчӗҫ,—тет Ӑртиван. 
Хӑй, тӗрӗс сӑмахпа жаласан,
Ҫак армутипе пӗр тӑван.

Ш УПАШ КАР ХӐНИСЕМ.
Курмил пичче, кӗрхи вӑхӑта пӑхмаеӑр, 

Карчӑкӗпе Ш упашкара кайат.
Ма кайаҫҫӗ-ши куеем?—тейӗр есӗр.
Ма пулат-и, вӗсен унта ачи вырӑнта тӑрат. 
Пӗчӗк вырӑнта та мар, аелинчех теҫҫё. 
Ш упашкар ҫыннисем те ӑна пӗлеҫҫӗ.

Ывӑлӗпе кинне курма,
Пите-питӗн тӑрса калаҫма 

Ваекаҫҫӗ акӑ пирӗн ват ҫынсем.
Ҫул тӑрӑх калаҫеа ҫеҫ пыраҫҫӗ хӑйсем.
— Фу, ывӑнтӑм! Ҫитсенех канӑттӑмӑрччӗ,—

Тет йерипен старикӗ.
— Канма мар,—тет туйа тытнӑ карчӑкӗ,—

Унта ҫитсен пурте пулӗччӗ,
Ҫитесеи тул»ккӑ:—унта 

Ашӗ-пӑшӗ, ҫӑмарти— пурте хамӑрта.
Ҫапла калаҫса, ҫак хӑнасем 

Ш упашкара ҫывхарса пыраҫҫӗ. 
Ывӑннипе, мӗскӗнсем,

Тайкаланса ҫеҫ утаҫҫӗ.

Ҫапах та вӗсем Хулана ҫитсе кӗчӗҫ.
Ывӑлин хваттерне тупса,
Алӑкӗ патне пырса тӑчӗҫ.
— Прахвур! Прахвур!—
Тесе йачӗ кӑшкӑрса 
Курмил пиччен ватӑ карчӑкӗ.
— Чим, ан кӑшкӑр-ха, мур!—
Тесе тилмӗрет ӑна хирӗҫ старикӗ.— 
Хулара кунта йӗркеллӗрех пулмала, 
Ав шӑнкравне ҫеҫ туртмала.

Шӑнкӑрав сасси илтсе-и,
Йе тулти мӗлкесене сиссе-и,
Шалтан пӗр ҫепӗҫ майра васкаса тухрӗ, 
Кӗтмен хӑнисене курчӗ те 
Вӑл сиввӗн урамала пӑХрӗ.
Сӑмахне те калат те—
Вырӑсла чӗлхене ӑнланмала мар.
—- Кинӗ-и-ха ку? Начар куҫпа палламала

мар,—
Тесе пӑхат карчӑк ун ҫине.

Кинӗн хӑтланчӑшсем,
Сӑмахӗсем 

Пертте кӑмӑла каймаҫҫӗ хӑйсене.
Вӑл вёсемпе нумай калаҫса тӑмаре, 
Ҫаврӑнчӗ те уттара пачӗ кайала;

— Атӑр, кӗрӗр, килёрех!



Тесе чӗннӗ самах та пулмарЗ.
— Командир, командир терӗ, тет 
Курмил пиччен карчӑкӗ,
—• Елле, ПраХвур командире тухнӑ-ши?
— Ҫук, тухман,—тет старикӗ,— 
Командировка ҫеҫ кайнӑ тет.

— Хӑҫан килет-ши?
— Вӑл хӑҫан килессине ӗнтӗ кам пӗлет. 
Хырӑм выҫрӗ пит, кӑлар-ха читнайна... 
Ларса канар кӑшт, пит ывӑнтӑм,—
Тет старик. Вӗсем пусма ҫинче ларнине 
Еп хам та, иртсе кайнӑ чух, курсаттӑм.



Га в ӑ р у .
Йулташне вӗлернӗшӗн ҫиленее,
Шӑшисем хуҫана тавӑрма тӑнӑ;
Ҫак ӗҫ пирки сӑмах татас тесе,
Вӗсем пуху тунӑ.
Пӗлтерӳне вӑхӑтӗнче йанӑран-и,
Йе кун йӗркинче пысӑк ыйту тӑнӑран-и, 

Шӑшисем харӑсах пухӑннӑ— 
‘Ампартан, лаҫраи, лупас айӗнченг 
Картари кивӗ улӑм ӑшӗнчен 
Тата нӳхрепрен те пынӑ. 

Анкартисенчен анчах йару ҫук,
Хыпар ҫитеймен пулас,—пӗлме ҫук.

Уҫаҫҫӗ пухуне,
Сӑмах параҫҫӗ пуҫлӑхне.

Докладҫӑ еӑмахне нумайа тӑсат,
Унтан пухура тавлашу тухат.

— Тавӑрмала, тавӑрмала! теее 
Ҫуйӑхаҫҫӗ анчах ҫакӑнта.
Анчах мӗнпе тавӑрмалине пӗлсе 
Тӗрӗс шухӑш паракан пур-ши-ха унта? 

Пӗри—пӳлме тӗпне шӑтармала, тет; 
Тепри—мих!ӗ кӑшламала, тет;
Хӑшӗ—пӳртре сӑтӑр тумала, теҫҫӗ;

Тем те, тем те-калаҫҫӗ,

Таванйём!—терӗ хӑлӑ шӑшй кӑшкарса:— 
Епир кунта ҫакӑн пек тулӑксӑр шавласа 

Нихӑҫан та йӗркене кӗрейрес ҫук, 
Хуҫана тавӑрма та пултарайас ҫук; 

Ман шутпа ку ӗҫе ҫапла тумала:
Хуҫана тавӑрма пӗрне кӑна хушмала. 
Епӗ сире тата ак ҫакна калӑттӑм:
Есир шансан, епӗ хам ку ӗҫе тӑвӑттӑм. 

Ку паттӑра чӑнахах та шанчӗҫ,
Ӗҫне тума срук вунӑ кун пачӗҫ.
Вунӑ кун иртейрӗ-и, те иртеймерӗ те, 
Аслӑ пуху кайалах пухӑнчӗ.
Васкаса ҫитрӗ хӑла шӑшийӗ те.
Пуху ӑна итлеме тытӑнчӗ.

— Епӗ, тет, хӑла шӑши лешсене,—
Хуҫан тӗпсакайӗнчи тӗп мулне тупрӑм. 
Вара пуйанӑн кивӗ укҫисене
Веҫех вакласа ҫӑнӑх турӑм.
— Чим, чим! терӗ пӗри пухуран — 
Патша укҫи, ,вӗт, вӑл! Ех, айван,
Кам ҫӳремен укҫашӑн макӑрӗ?
г— Тупата, уласах макӑрчӗ!—

Тесе хучӗ 
Ӑна хирӗҫ хӑла шӑши паттӑрӑн.

МЫСКАРА.
Пӗрре ирхине,
Сахар арӑмӗ Кулине 

Турпас йӑтма тухат урама.
— Тухин, вут хутма вӑхӑт ҫитнӗ пул0, 
Йе йашка пӗҫерме шухӑш тытнӑ пул», 
Мӗне кирлӗ ун ҫинчен калаҫма!—

Теме те пултарӗҫ 
Хӑшӗ-пӗри ҫакна хирӗҫ.
Ҫаплине ҫапла пулӗ те,

Чимх-ха,
Чим-ха,

Пӗр мыскара калам епӗ те.
Акӑ хайхи, пирӗн Кулине,
Турпае купи патне ҫитсе пырат, 
Ҫитрӗ...ывҫӑн-ывҫӑн кӑвайтне 
Хӑй ҫине иле-иле Хурат.

Ҫӗклемне вӑл те тултарайрӗ,
Те ҫук, унччен те пулмарӗ—

Тискер хайар сассипе 
Кӑшкӑрса ҫеҫ йачӗ пӗтӗмпе.

Ак ӗнтӗ, мӗн пулчӗ те мӗн пулчӗ тесе, 
Ҫынсем кунта чупаҫҫӗ кӗрлесе. 
Ҫамрӑкки те, ватти те пур унта. 

Ҫур йал пухӑнчӗ пул> ҫакӑнта.



Пирӗн Кулине 
Хӑйӗн кӗшгае 

Хутласа тытнӑ кӑкӑр тӗлӗнчен; 
Ҫӑварӗ унӑн ҫухӑрат,

Куҫҫулӗсем йухаҫҫӗ.
Ним тулӑкне тупма ҫук хӑйёнчен. 
Мӗн пулнӑ кӑна тесе ҫеҫ тӑраҫҫё 
Мыскара курма пынӑ ҫыннисем.
Мӗн иккенне пӗри те туймаҫҫӗ хӑйсем. 
— Ачасем, чимӗр-ха,
Пилӗкне салтса йарӑр-ха,
Хӗвне шӑши кӗмен-и?—терӗ 
Кукӑр Марукка Петӗрӗ.
Чӑнах та, хай Кулинен пилӗкне

Пӗр самантрах йачӗҫ ак салтса. 
Салтсанах, кӗтнӗ шӑши вырӑнне, 

Тислӗк татки лап! туХса 
Укрӗ Кулине хӗвӗнчен.
Ех, Кулине йарханах!

Ним инкек ҫук хушӑрах 
Хӑвӑнне те,
Ҫынсенне те 

Ш артах сехре хӑпартан!
ТӑпӑЛ) ҫӳремеле сан!
Вӑт ку— мыскара!—
Тесе хучӗ вара 
Марук Петӗрӗ кулса.

Т ӗ ш м ӗ ш  В а ҫ ҫ у к .
Хрулка пичче Ваҫҫукӗ 
Хӗр еуйлама тытӑннӑ. 
Ҫак ӗҫпеле мӗекӗнӗн 
Йӑлтах пуҫӗ ҫаврӑннӑ.

'Мӗн тӑвас?
Халӗ, хӗрсем нумай чух, 
Лайӑххинех ҫаклатас. 
Миких хӗрне илӗттӗм— 
Сӑмси пӑртак пысӑкрах, 
Уншӑнах та тӑмаетӑп— 
Тути Хулӑм, усӑкрах. 
Варук питӗ ӑслӑ хӗр,
Ӑна пурте пӗлеҫҫӗ;
Анчах урлӑ урисем 
Арӑш-пирӗш утаҫҫӗ.
Чипер хӗре Наҫтука 
Ман пек никам савайман, 
Анчах вӑл та найанпе 
Тупра пӗртте пухайман. 
Анаткасри ТӑХтапин 
Йапали те чылай тет, 
Анчах ашшӗ, ват Пархин, 
Хӗрне выл)ӑх памаст, тет. 
Малтн касрн Кӑраҫук



Куҫран пӑртак вӑйсӑр тӑ, 
Ҫавах питех аптрас ҫук: 
Унӑн тупри виҫ арча— 
Ҫурӑлас пек лараҫҫӗ,
Ӑна ӗне, качака,
Ик-виҫ сурӑх параҫҫӗ. 
Тумлӑ-сумлӑ ҫак хӗре 
Йепле вара илее мар? 
Йантӑ килен пурлӑха 
Йепле хапӑл тӑвас мар? 
Ваҫҫук пуйас шухӑшпа 
Илчӗ йачӗ Кӑраҫука; 
Тупрӗ пурлӑх, пӗр пуесӑр, 
Ҫакӑ пуйан арӑмпа:
Кӗлет тулли йапала, 
Карташ тулли вылуӑхсем. 
Ваҫҫук пӑхат лӑпланма— 
Усеҫҫӗ ун ӗмӗтеем.
Ир пулат те каҫ килет. 
Ҫаплах кунсем иртеҫҫӗ, 
Кӑраҫукӑн куҫӗсем 
Начарланса ҫитеҫҫӗ.— 
Куҫри мӑкӑл^-макӑлӗ 
Аптӑратат мӗскӗне; 
Хӑйамачӗ пӗтерет 
Курас куҫсен ҫуттине! 
Уйра-пысӑк ӗҫре-и, 
Щ ртре  ал ӗҫ тӑват-и— 
Кӑраҫук хӗнлӗн ахлатса 
Ҫӳрет пӗр май хупланеа. 
Таҫта-таҫта айакка



Йумӑҫа та кайаҫҫӗ,
Кусар тӑрӑх шӑтӑка 
Вӗрнӗ шыв та йараҫҫӗ. 
Нимӗскер те пулӑшмаст! 
Кӑраҫук пулат курайми... 
Совет влаҫӗ пулсан ҫеҫ 
Пулницӑна кайрӗҫ те, 
Ваҫҫук пӗлчӗ—арӑмин 
Трахом чирӗ пулнӑ-мӗн! 
Тухтӑр— пулмаст тесессӗн, 
Ваҫҫук, аптӑранӑ йенне, 
Тӑкрӗ вӗри куҫҫулне. 
Тӗшмӗш Ваҫҫук авланни 
Вунӑ ҫул ҫеҫ тулсаччӗ, 
Унӑн «муллӑ» арӑмӗ 
Суккӑр пулчӗ-хупланчӗ. 
Сӗм пурӑнат Кӑраҫук— 
Упӑшкине хуйхӑртса,
ХаЛ) те пулин ҫав Ваҫҫук 
Ҫӳрет ӑна ҫавӑтса.



ИНКЕК.
Пал)ук арӑмӗ—Уҫтине 
Чан пек уҫӑ сассипе:
— ТпрукаН)! тпрукан)! тенине 
Часах илтрӗ хура ӗне.
Ӗни, му-ук! терӗ те,
Пӑлтӑр умне ҫитрӗ те,—
Пал0ук пӳрчӗ алӑкне 
Аран уҫса ӗлкӗрчӗ;
Атту пулсан, хура ӗне 
Мӑйракипе хиреччӗ.
Ӗне пӳртре,—пӑрушне 
Ҫулла-ҫулла ачашлат,
Унтан алӑк кӗтесне—
Лаххан патне ҫаврӑнат.
Пал^ук арӑмӗ—Уҫтине 
Пӗчӗкҫеҫҫӗ чӳлмекпе 
Ӗни патне пыратчӗ...
Урай хӑми шарт!турӗ...
•—• Мӗншӗн-ха ку, пӗтрӗ . пуҫ?! 

— ПаЛ)у-у-ук!
— Курмастӑн-им, ула куҫ,
Урай хӑми хуҫӑлнӑ....
Ҫитрӗ хура ӗнене 
Мекӗрленсе ҫӗклеме:

ПаЛ)ук тытрӗ пуҫӗнчен, 
Арӑмӗ тытрӗ хӳринчен; 
Ҫапах мӗскӗн хура ӗне 
Анса кайрӗ сакайне!.. 
Кахал пирки урайне 
Йӗпе тытса ҫӗртнӗшӗн 
Пал^ук хӑйӗн арӑмне 
Хытӑ, хытӑ хӗнеешӗн.

* **
Хура ӗне вилнишӗн 
Сут тӑвасси пирӗн мар, 
Анчах шӑршлӑ лахханпа 
Урай ҫӗртме кирлӗ мар.



Л а ш а п а  з а в х о з .
Вӑхӑт чылай. Мал йенчен ҫуталса 

Щурӑмпуҫ килни курӑнат,
Пирӗн колхоз та васкаса 
Каҫхи ыйхӑран вӑранат.
Авӑ ӗнесем сума арӑмсем утрӗҫ витене

ушкӑнпа,
Калаҫаҫҫӗ, шавлаҫҫӗ хӑйсем,
Йе кулса ҫеҫ йараҫҫӗ сасӑпа.
Акӑ хӗвел те мал йенче 
Йӑвашшӑн пӑхрӗ те йӑл кулчӗ.
Шупка ту йенче, катара,
Варкӑшса ҫеҫ выл^ат сулхӑн ҫил.
Иван, ак лашу, акӑ ил!—
Тенӗ сас пулчӗ картара.
Мӗншӗн-ши ку лаша Ивана?
Мӗн тӑватши ирех лашипе?
Ҫук! Ун пайан ирех хулана 
Колхоз ӗҫпе каймала.
Лаши те Иванӑн пит хӳхӗм,
Чуппинче калӑн вутхӗлхем,
Лайӑх трантаснех кӳлчӗ Иван,
Пӑхат—лаша кӳлӗннӗ 'аван,
Сӗлӗ мӑйӗх ҫыхрӗ хыҫала.
Унччен те пулмарҫ

Таҫтан ҫитсе йупах тыха 
(Иванӗ ӑна курмарӗ)
Ҫурчӗ йачӗ ҫак мӑйӑХа.
Ак ӗнтӗ: сӗлли йухат,
Йупах тыхи пухат.
Иванӗ лашине: «тӑр, ҫерҫӑташшӗ!» 
Кӑна курах карӗ завхозӗ 
Тытӑнчё вӑрҫма вӑл тыХана.
Ех,—тет,—саламат ҫук, еп сана... 
Уссу Хӑҫан пулӗ, жулик, 

Растратчик!..
— Ху пекеХ ҫав ӗнтӗ, тупата!— 
Терӗ ӑна хирӗҫ тыха та.

